
				এই পাতাটির মুদ্রণ সংশোধন করা প্রয়োজন। 
*8 কৃষিতত্ত্ব ।
যদি সেই স্থানে রৌদ্রের উত্তাপ লাগিবার সম্ভাবনা থাকে, তবে কিঞ্চি ২ উদ্ধে পুনর্বার আচ্ছাদন করিয়া দিৰে ।
দ্বিতীয়, জ্যৈষ্ঠ কি আষাঢ়মাসে ঐ সকল চারা একবার স্থানান্তর করিতে হয়। যে স্থানে সেই চারা রোপণ করিবার ইচ্ছা থাকে, পূর্বেই সেই স্থানের চতুষ্পাশ্বে পগার করিয়া ক্ষেত্রে নূতন মৃত্তিকা উঠাইয়া কদলী রোপণ করিয়া রাখিবো। সেই কদলীর বাগানে ঐ সকল চারা রোপণ করিবে। তিন তিন ফুট ব্যবধানে এক একটী চারা রোপণ করিলেই হইবে। কদলী বাগানের ফল এই, মৃত্তিকা সরস থাকে এবং চারাসকলকে রৌদ্রের উত্তাপ হইতে রক্ষা করে। এই স্থানে দুইবৎসর। পৰ্যন্ত চারা রাখা যাইতে পারে। একবৎসর পরেও স্থানান্তর করিলে কোন ক্ষতি হয় না। ফলতঃ দুইবৎসর পরেই স্থানান্তর করা উচিত। তৎপরে আরও একবার স্থানান্তর করিয়া যথাস্থানে রোপণ করিতে পারিলে ভাল হয়। নতুবা এইস্থান হইতেই যেস্থানে বাগান করিবে, সেইস্থানে রোপণ করিবে । চারার যেভাগ দক্ষিণ দিগে থাকে, যতবার স্থানান্তর করিবে, ততবারই সেইভােগ দক্ষিণ দিগে রাখিয়া রোপণ করিবে। নতুবা চার। শুষ্ক হইয়া মরিয়া যায়।
যে স্থানে বাগান করিবে, যদি স্বভাবতঃ সেই স্থান তদুপযোগী হয়, তবে বিশেষ প্রক্রিয়ার প্রয়োজন হয় না, কেবল চতুষ্পাশ্বে পগার করিয়া নূতন । মৃত্তিক ক্ষেত্ৰে দিয়া যৎকিঞ্চিৎ সারা যোগ করিয়া চারা রোপণ করিলে / হইতে পারে ।
অন্যত্র রোপণ করিতে হইলে বিশেষ যত্ন করা আবশ্যক। পৌষ ও মাঘ DBB BBD DBB BBD DDD DD DDB DuDBS DBDB পাঁচ হাত অন্তর এক একশ্রেণি ও এক এক শ্রেণীতে পাঁচ পাঁচ হাত অন্তর এক একটী চারা রোপণ করিতে হইবে। তদনুসারে দুই হাত গভীর দেড়হাত৷ ব্যাস এক একটী গৰ্ত্ত খনন করিয়া দুই ভাগ গোময়, এক ভাগ পলি অথবা অধিক চিকণ মৃত্তিকার ভাগ বিশিষ্ট দোয়াস মৃত্তিকা দ্বারা ঐ গৰ্ত্ত পুরাণ করিয়া রাখিবে । বৈশাখ ও জ্যৈষ্ঠ মাসে বৃষ্টির জল ন হইলে সেই সকল স্থানে প্রতি সপ্তাহে এক দিবস প্রচুর জল দিতে হইবে।

